
ᐊᔪᕆᖅᑐᐃᔨᕐᔪᐊᖑᓂᖅᐹᖅ ᑲᓇᑕᒥ ᒤᑯᓪ ᐱᐊᕐᔅ ᐅᖃᐅᓯᖏᑦ, ᓄᓇᖃᖅᑳᓯᒪᔪᑐᕾᑦ 

ᑲᑎᒪᓂᖏᓐᓄᑦ, ᒥᓈᑭ, ᐊᓐᑎᐅᕆᐅᒥ ᑕᓪᓕᒻᒥᖅ, ᐋᒋᓯ 6, 1993-ᒥ

ᖃᑕᓐᖑᑎᒃᑳ, ᓇᔭᒃᑲᓗ,ᒪᒥᐊᑉᐳᖓ ᐅᖃᐅᓯᕆᔪᓐᓇᕐᑕᒪ 
ᐅᖓᑖᓄᑦ

ᑕᒫᓂ ᑲᑎᒪᖃᑎᒋᓪᓗᓯ ᓈᓚᒃᑲᒪ ᐃᓕᓐᓂᐊᕐᕕᖕᓃᑎᓪᓗᓯ 
ᐅᓂᒃᑲᐅᓯᑦᓯᓐᓂᒃ.

ᑐᓵᕗᖓ ᓂᐱᓂᒃ ᐅᖃᓪᓚᒃᑐᓂᒃ ᐋᓐᓂᐊᕐᑐᓂᒃ 
ᐋᓐᓂᖅᑕᐅᓯᒪᔪᕕᓂᕐᖕᓂᒃᓗ, ᐃᓕᓐᓂᐊᕐᕕᐅᕙᓚᐅᖅᑐᓂ 
ᐅᓪᓗᒥᒧᑦ ᕿᓕᕈᖅᑎᑐᑦ ᑍᒤᑦᑐᓂᒃ.

ᐃᒃᐱᒋᕗᖓ ᑲᓐᖑᓱᒃᑎᑕᐅᕐᖕᓂᕐᖕᒥᒃ 
ᒥᑕᐅᑎᒃᓴᑐᐃᓐᓇᐅᓂᕐᖕᒥᒃᓗ ᑖᒃᑯᓂᖓ ᑐᓵᑎᓪᓗᖓ 
ᐋᓐᓂᐊᕈᑎᖃᖅᑐᓂᒃ ᐃᓗᖏᖅᑐᕈᑎᖃᖅᑐᓂᒃᓗ ᐅᕙᖓ 
ᓇᖕᒥᓂᖅ ᐃᓅᖃᑎᓐᓄᑦ ᑍᒤᓕᐅᖅᑕᐅᓯᒪᔪᓂᒃ, ᐃᓱᒪᖃᕆᕗᖓ 
ᐅᒃᐱᖅᑑᖃᑎᒌᑦ ᐃᓚᐅᑉᕕᒋᔭᕗᑦ ᐃᓗᖏᖅᑐᖅᑎᑦᓯᓂᕐᖕᒥᒃ 
ᐱᑎᑦᓯᖃᑕᐅᓯᒪᖕᒪᑕ.

ᐃᑎᔪᒥᒃ ᐃᒃᐱᒋᔭᖃᓪᓚᕆᒃᐳᖓ ᐅᓂᒃᑲᐅᓰᑦ ᐅᓂᒃᑳᖅᑕᓯ 
ᓱᓕᔪᐊᓗᖕᒪᑕ, ᐅᐱᒋᕐᔪᐊᖅᐸᒃᑲᓗ ᑕᒪᒃᑯᓂᖓ ᐅᓂᒃᑳᕐᑐᑦ.

ᑐᓵᒐᒪ ᐅᐱᒍᓱᒻᒪᕆᓐᓗᖓᓗ ᐃᓄᐃᑦ ᐅᓂᒃᑳᖏᓐᓂᒃ 
ᓄᓇᓖᓪᓗ ᐃᓅᖃᑎᒌᑦ ᐅᓂᒃᑳᖏᓐᓂᒃ ᑕᒪᒃᑯᓂᖓ ᒪᒥᓴᕐᑐᓂᒃ, 
ᖃᐅᔨᒪᑦᓯᐊᕋᒪ ᐊᖏᔪᐊᓗᖕᒥᒃ ᒪᒥᓴᕈᑎᖃᕆᐊᑲᕐᖕᒪᑕ.

ᖃᐅᔨᒪᒋᕗᖓ ᐅᕙᖓᑦᑕᐅᖅ ᒪᒥᓴᕆᐊᖃᕐᖕᒥᒐᒪ, 
ᐃᓅᖃᑎᒃᑲᓗ ᓄᓇᖃᖅᑳᓯᒪᖏᑐᑦ ᒪᒥᓴᕆᐊᖃᕆᓪᓗᑎᒃ, 
ᐅᒃᐱᕐᑑᖃᑎᒌᓐᓗ ᐃᓚᐅᕕᒋᔭᕗᑦ ᒪᒥᓴᕆᐊᖃᕆᓪᓗᑎᒃ, 
ᒪᒥᓴᕐᓯᒪᓐᖏᑐᐊᕈᑦᑕ ᐱᐅᓯᐅᕙᒃᑐᕕᓂᕐᖕᓂᒃ ᓱᓕ 
ᑲᔪᓯᑐᐃᓐᓇᖃᔭᕋᑦᑕ ᓯᕗᓕᕕᓂᑦᑎᓐᓂᑦ ᐊᑐᕐᑕᐅᔪᕕᓂᕐᖕᓂᒃ.

ᖃᐅᔨᒪᖕᒥᔪᖓ ᒪᒥᑉᐸᓪᓕᐊᓂᖅ ᐊᑯᓂᐅᔪᓐᓇᕐᖕᒪᑦ 
ᐃᓄᖕᓄᑦ ᓄᓇᖃᖅᑳᓯᒪᔪᓄᑦ ᓄᓇᖃᖅᑳᖅᓯᒪᖏᑦᑐᓄᓪᓗ.

ᖃᐅᔨᒪᒋᕗᖓ ᒎᑎ ᒪᒥᑎᑦᓯᔪᓐᓇᕐᑐᖅ, ᒎᑎ 
ᒪᒥᑉᐸᓪᓕᐊᑎᓯᓲᖅ ᐅᕙᒍᑦ ᐅᓂᒃᑳᕈᓐᓇᖅᓯᑐᐊᕌᖓᑦᑕ, 
ᐃᑭᓕᖅᑕᐅᓯᒪᓂᕗᑦ ᑕᒻᒪᖃᑦᑕᕐᖕᓂᕗᓪᓗ ᑲᓐᖑᓲᑎᓄᓪᓗ 
ᒎᑎᒧᑦ ᑐᓂᑐᐊᕈᑦᑎᒍ. ᑕᒪᑐᒥᖓ ᐊᖅᑯᑎᒥᒃ ᒫᓐᓇ ᐅᕙᓂ 
ᐱᒋᐊᕈᒪᓕᖅᐳᖓ.

ᓇᓗᓁᖅᓯᕗᖓ ᖃᕿᐊᓕᕐᓗᖓ ᒎᑎᐅᓪᓗ ᐃᓕᑦᓯᓗ 
ᓵᑦᓯᓐᓂ, ᑕᒻᒪᑦᓯᒪᓂᕗᑦ ᐃᓕᒃᓂᐊᕐᕕᐅᕙᒃᑐᕕᓂᕐᖕᓂ ᐃᓕᑦᓯᓐᓄᑦ 
ᓈᒻᒪᖏᑦᑐᒥᒃ ᐱᓇᓱᐊᕐᐸᒃᑐᕕᓂᐅᒐᑦᑕ, ᓇᖕᒥᓂᑦᑎᓐᓄᓪᓗ 
ᓈᒻᒪᖏᑦᑐᓕᓯᒪᓪᓗᑕ, ᒎᑎᒧᓪᓗ ᓈᒻᒪᖏᑦᑐᓕᓯᒪᓪᓗᑕ.

ᒪᒥᐊᑉᐳᖓ ᐅᖃᐅᓯᕆᔪᓐᓇᖅᑕᒪ ᐅᖓᑖᓄᑦ 
ᐱᐅᓯᖅᑖᖅᑎᑦᓯᓇᓱᐊᕐᓯᒪᒐᑦᑕ ᐃᓕᑦᓯᓐᓂᒃ, ᑍᒤᓕᐅᖃᑕᐅᓯᒪᒐᑦᑕ 
ᐱᐅᓯᖅᑖᑎᑦᔪᒪᓪᓗᑕ ᐃᓕᑦᓯᓐᓂᒃ, ᐊᐅᓪᓚᖅᑎᑦᓯᓪᓗᑕ, 
ᕿᑐᕐᖕᒐᕇᓪᓗ ᐊᕕᑎᑦᓱᒋᑦ.

ᒪᒥᐊᑉᐳᖓ ᐅᖃᐅᓯᕆᔪᓐᓇᕐᑕᒪ ᐅᖓᑖᓄᑦ, ᐃᓕᑦᓯᓐᓂᒃ 
ᐅᕙᑦᑎᑐᑦ ᐱᐅᓯᖅᑖᖅᑎᑦᓯᒐᓱᐊᑦᒪᒐᑦᑕ, ᐅᖃᐅᓯᓯ 
ᐊᓯᐅᑎᓐᓇᓱᐊᖅᓗᒋᑦ ᐊᓯᐅᑎᓪᓗᒋᓪᓗ ᐱᐅᓯᖅᓯᓗ 
ᐊᓯᐅᑎᓪᓗᒋᑦ ᑭᓇᒃᑯᓂᒥᐅᑕᐅᖕᒪᖔᓯ ᓇᓗᓇᖅᓯᑎᓪᓗᒍ.

ᒪᒥᐊᑉᐳᖓ ᐅᖃᐅᓯᕆᔪᓐᓇᕐᑕᒪ ᐅᖓᑖᓄᑦ, 
ᐃᓕᓐᓂᐊᕐᕕᖁᑎᕕᓂᑦᑎᓐᓂ ᐅᓄᖅᑐᑦ ᐱᑦᓯᐊᖅᑕᐅᓯᒪᖏᒻᒪᑕ 
ᑎᒥᖏᑎᒍᑦ, ᐃᒃᓯᒍᖕᓂᒃᑯᓪᓗ, ᐃᓕᖅᖁᓯᑦᓯᒍᓪᓗ, 
ᐃᖅᐱᖕᓂᐊᓂᑦᓯᒍᓪᓗ.

ᐋᓐᖕᓕᒃᑲᒥᐅᑦ ᑲᓇᑕᒥ ᐱᑦᔪᑎᓪᓗᒋᑦ, ᒪᒥᐊᑦᔪᑎᑦᑎᓐᓂᒃ 
ᐅᖃᐅᓯᖃᖅᐳᖓ.

ᑍᒤᓕᐅᖅᐳᖓ ᐊᖕᓕᒃᑲᒥᐅᑦ ᐃᓚᐅᑉᕕᒋᔭᑦᑕ 
ᓯᕗᓕᖅᑎᒻᒪᕆᖏᓐᓂᒃ ᐅᖃᐅᑦᔨᔪᒪᓪᓗᖓ, ᓆᒃᑯᐊ ᖃᐅᔨᒪᖕᒪᑕ 
ᐅᓂᒃᑲᐅᓯᑦᓯᓐᓂᒃ, ᑖᒃᑯᓇᓐᖓᑦ ᒪᒥᐊᓐᓂᕐᖕᒥᒃ ᐃᓕᑦᓯᓐᓄᑦ 
ᓂᓪᓕᐊᖁᔭᐅᓯᒪᒐᒪ.

ᑍᒤᓕᐅᖅᐳᖓᓗ ᐅᓄᖅᑐᑦ ᐅᓂᒃᑲᐅᓯᑦᓯᓐᓂᒃ 
ᖃᐅᒡᔨᒪᖏᑦᑐᑦ ᐱᑦᔪᑎᒋᓪᓗᒋᑦ.

ᑍᒤᓕᐅᖅᐳᖓᓗ ᐋᖕᓕᒃᑲᒥᐅᓂ ᐃᓚᐅᕕᒋᔭᑦᑎᓐᓂ 
ᑍᒤᓕᐅᖅᑐᖃᓚᐅᓯᒪᖏᓐᓂᕅᔪᖃᕋᓗᐊᖅᑎᓪᓗᒍ. 
ᑐᒃᓯᐊᕐᕕᖃᖃᑎᑦᑎᓂ.

ᐅᑎᖅᓯᒪᓕᕈᒪ ᐊᔪᕿᖅᑐᐃᔨᕐᔪᐊᑦ ᐃᓘᓐᓇᑎᒃ 
ᐅᖃᐅᑎᓛᕐᐸᒃᑲ ᐅᖃᐅᓯᕆᔭᓕᒫᓐᓂᒃ. ᐃᑲᔪᖅᑐᖁᓂᐊᖅᐸᒃᑲᓗ 
ᐅᕙᓐᓂᒃ.

ᐋᖕᓕᒃᑲᒥᐅᓪᓗ ᑲᑎᒪᔨᖏᑕ ᖁᓪᓕᖅᐹᖏᑦ ᐃᑲᔪᖅᑎᒋᓗᒋᑦ 
ᓄᓇᖅᑲᑎᒌᑦ ᒪᒥᓴᖅᐸᓪᓕᐊᑦᔪᑎᒃᓴᖏᓐᓄ. ᐊᔪᖅᑭᑐᐃᔨᖅᔪᐊᑦ 
ᐃᓚᖏᑦ ᑍᒤᓕᐅᓕᕇᖅᑐᑦ.

ᖃᐅᔨᒪᔪᖓ ᐅᖃᐅᓯᕐᖕᓂᒃ ᑐᓴᕐᓯᒪᓕᕐᑐᓯ 
ᐃᓗᓕᖃᖏᑦᑐᑎᑐᑦ ᑍᒤᑦᑐᓂᒃ ᐱᓂᐊᕐᓂᖃᖃᑦᑕᖏᑦᑐᓂᒃ, 
ᐊᖏᕐᕕᒋᕙᑦᓯ ᒫᓐᓇ ᐊᒃᓱᕈᕐᓗᖓ ᑲᔪᓯᑎᑦᓯᔪᒪᕗᖓ 
ᐅᖃᐅᓯᕆᔭᓐᓂᒃ, ᐋᖕᓕᒃᑲᒥᐅᓪᓗ ᑲᓇᑕᓕᒫᒥ ᑍᒤᓕᐅᖁᒋᕙᒃᑲ, 
ᐱᓱᖃᑎᒋᔪᒪᓪᓗᓯ ᒎᑎᐅᑉ ᐊᖅᑯᑎᖓᒍᑦ ᒪᒥᑎᑕᐅᓐᓇᖅᑐᒃᑯᑦ.

ᐃᓕᓐᓂᐊᕐᕕᐅᕙᒃᑐᑎᕕᓃᑦ ᐱᓪᓗᖏ ᐱᓇᓱᐊᕐᑐᑦ, 
ᐊᐅᓚᔫᓕᐅᕐᑐᓪᓗ ᐊᒃᓱᕈᕐᖕᓂᖏᑦ ᐱᓇᓱᐊᖅᑎᓪᓗ 
ᐊᔪᖅᑭᖅᑐᐃᔨᕐᔪᐊᒻᒪᕆᖕᒥᒃ ᐃᑲᔪᖅᑏᑦ, ᑮᓇᐅᔧᓪᓗ 
ᐊᑐᐃᓐᓇᕈᖅᑎᑕᐅᓂᖏᑦ ᒪᒥᓴᕐᖕᓂᕐᖕᒧᑦ, ᑲᑎᒪᓃᓪᓗ 
ᑕᒪᑐᒧᖓ ᓇᓗᓁᒃᑯᑕᐅᓕᕐᖕᒪᑕ ᐊᖏᕈᑎᒋᔭᒪ ᒥᒃᓵᓄᑦ. 
ᐱᓇᓱᐊᕐᖕᓂᐊᕐᐳᒍᑦ ᐊᓯᕗᑦ ᐱᑦᔪᑎᒋᓗᒋᑦ.

ᑕᓪᓕᒥᐅᓂᐊᕐᑐᒥ, ᔩᓱᓯᐅᑉ ᐋᓂᐊᑎᑕᐅᕕᐊ ᑐᖁᑕᐅᕕᐊᓗ, 
ᖄᖅᑕᔫᕐᔪᐊᕐᖕᒥᓗᒃ ᖄᖅᑎᓯᕕᐅᓚᐅᖅᓯᒪᔪᑦ ᔮᑉᐸᓂᓯᑯᑦ 
ᓄᓇᖓᓂ ᕼᐃᕈᓰᒪᒥ ᓇᓪᓕᐊᓂᖅᓯᐅᖅᑕᐅᓂᐊᕐᖕᒪᑎᒃ, 
ᐱᐅᖏᑦᑐᐊᓗᖕᒥᒃ ᐋᓐᓂᐊᑎᑦᓯᕕᐅᓯᒪᔪᒃ ᐃᓄᖕᓂᑦ 
ᐃᓅᖃᑎᒥᖕᓄᑦ. ᖄᖅᑕᔪᑦ ᑲᑉᐱᐊᓇᕐᖕᓂᖅᐹᑦ ᑐᖁᑕᐅᕕᐊᓗ 
ᑭᖑᓪᓕᖅᐹᖑᖏᒻᒪᑎᒃ. ᒎᑎᐅᑉ ᔩᓱᓯ ᒪᑭᑎᓚᐅᕐᐹ ᑐᖁᒥᑦ 
ᓇᓗᓁᒃᑯᑕᐅᓪᓗᓂ ᐃᓅᓯᖅ ᐃᓗᐃᑦᑐᒥᒃᓗ ᐃᓅᓯᖃᕐᖕᓂᖅ 
ᐃᓱᖃᖏᑦᑐᒧᑦ ᓄᖅᑲᖅᑎᑕᐅᓂᐊᖏᓚᖅ, ᒎᑎᐅᑉ 
ᐱᓂᐊᕐᖕᓂᕆᖕᒪᒋᑦ.

ᖁᔭᓐᓇᒦᒃ ᓈᓚᒃᑕᐅᒐᒪ

ᒤᑯᓪ
ᐊᔪᕆᖅᑐᐃᔨᕐᔪᐊᒻᒪᕆᒃ ᑲᓇᑕᒥ ᐊᖕᓕᒃᑲᒥᐅᓄᑦ

